
Félagsleg færni kennd fylgdarlausum ungmennum, Innleiðing í 
barnvænt samfélag

Hamarinn vill fara af stað með öflugt starf fyrir fylgdarlaus ungmenni þar sem veitt er samfleytt þjónusta 
allt frá koma þeirra til Hafnarfjarðar og þar til þau hafa nað aldri og getu til að standa á eigin fótum.

Grunnþættir barnvæns samfélags verða lykillinn í umgjörð starfsins en innviðir munu vinna að því að 
styrkja og bæta lífskjör ungmennanna með yfirfangsmikilli fræðslu í sambland við reynslunám.

Í grunninn viljum við hugsa þetta starf eins og hópastarf en í stað þess að hafa upphafsdagsetningu og 
lokapunkt viljum við byrja verkefni sem getur tekið inn þau ungmenni sem koma til landsins um leið og 
þau koma til landsins og byrja strax að vinna að þeirra vellíðan og auknum lífsgæðum.

Útbúinn yrði lítil örfræðsla sem ungmennin fengju þegar þau koma en ítarleg kennsla og færninámskeið 
yrði inni í hópastarfinu sem verður starfrækt allt árið.

Þegar ungmennin koma til landsins fá þau afdrep fyrir sig en þau vita að þetta er ekki lokastaðsetning og 
því erfitt að hugsa um það sem heimili. Hamarinn myndi vera þeirra heimastaður þar sem þau geta sótt í 
öryggi, leiðbeiningar, aðstoð og afþreyingu hvenær sem er og jafnvel þó þau verði 18 ára eða fái stöðu.

Uppsetning á starfinu

Starfið myndi skiptast í nr. 1 upphafspakki, nr. 2 persónulega ráðgjöf og nr. 3 hópastarf. 

Nr. 1 Upphafspakki

Ungmenni hittir persónulegan ráðgjafa sem tekur á móti því og útskýrir hvað er innifalið í 
upphafspakkanum og hvert hlutverk persónulega ráðgjafans er og hvað framtíðinn ber í skauti sér. Hér 
teljum við mikilvægt að byrja mynda tengingu strax frá upphafi við ungmennið og gefa því tilfinningu 
fyrir því að Hamarinn og ráðgjafinn verði staður sem þau geta leitað til strax frá upphafi.

Nr. 2 Persónuleg ráðgjöf

 Starfsmenn Hamarsins myndu sinna hópastarfi og taka að sér að vera persónulegir ráðgjafar 
ungmennanna. Einnig væri hægt að skoða hvort þau þurfi og hafi rétt á réttindargæslu og væri 
það þá hluti af því sem við myndum vilja hafa hjá okkur. Ástæðan fyrir því að við viljum hafa 
þetta á okkar könnu er að við viljum búa til umhverfi sem er hægt að líkja á einhvern hátt við 
heimilis og fjölskyldulíf. Að ungmennin geti nálgast einstaklinga sem sýna umhyggju og veita 
þeim aðhlynning og aðstoða sama hvort þeir eigi bókaðan tíma eða ekki og með því að hafa 
þetta innan Hamarsins er sú þjónusta opin þeim nánast alla daga frá 8 um morguninn til 23 um 
kvöld. Persónulegur ráðgjafi myndi aðstoða þau við að meta hvenær þau er tilbúin í næsta skref 
semsagt að taka þátt í hópastarfinu en við ímyndum okkur að ungmennin gætu þurft 
aðlögunartíma sem persónulegur ráðgjafi myndi nota til að koma þeim hægt og rólega af stað í 
afþreyingu og athafnir. Í byrjun væri því mun persónulegri þjónusta sem vinnur að uppbyggingu 
trausts meðal ungmennis og ráðgjafa.



Nr. 3 Hópastarf

Hálfóformlegt nám þar sem unnið verður með félagsfærni. Alla mánudagsmorgna er hist kl 10:00 og 
vikan skipulögð, gerður innkaupalisti og farið að versla. 

Eldað saman í hádeginu alla virka daga.

Á fimmtudögum er svo unnið formlega með félagsfærni á eftirtalinn hátt. 

Félagsfærni er kennd í gegnum samskipti hópsins í starfinu sjálfu og fræðslu en einnig skipulagða 
umfjöllun og verkefni um traust, virðingu og samskipti.

 Persónulegt hreinlæti og notkun snyrti og hreinlætisvara
 Samfélagsfræðsla
 Jafnréttisfræðsla
 Kynjafræðsla

o Samskipti kynjanna á Íslandi
o Hefðir og menningarmunur

 Gildi og viðmið íslensks samfélags
 Barnasáttmálinn og réttindi barna
 Íslenskukennsla (hugsað sem hluti af félagsfærni en kennd sérstaklega)
 Kynning á tómstundum, íþróttum, menningu og öðrum afþreyingarmöguleikum
 Kynning á náms og starfsmöguleikum
 Strætó og aðrar samgönguleiðir, bílpróf og tryggingar
 Heilbrigðiskerfið, hvað, hvar og hvernig.

o Sálfræðiaðstoð, tannlæknar, heimilislæknir
 Markmið og framtíðarsýn

Þetta eru þættir sem unnir voru út úr vinnufundinum en við hann má og mun bætast eftir því sem við 
lærum um þarfir hópsins og einstaklinganna sem hingað koma.


